
S BAROE TEREIT
Omong-omong tentang
Agama Buddha.

Dengen terbitnia Serie Kadmpat ini boekoe ketjil
teating Agama Buddba scedah sedia amrat djilid,
terdiri dari 11 fatsal, dalem mana ada dibitjaraken
azis-zaas penting dari Buddhisme, seperti dibawah ini:

Serie Ka-1:
I. Sikepnja Budiha terhadep iapoerja familie.

II. Soeal menjingkir dari doenia.

III. Soeal tida dahar barang berdjiwa " “atawa lea~

tiay.

IV. Apatah kaoem Buddhist menjembah berbala?

Serie Ka-2;

V. Bagimanatah atoerannja masoek Agama Bud-

dha?

VI. Kaoem Buddhist poenja 3 Perlindoengan dan

5 Pantangan.
VII. Kagem Buddhist poenja 8 Pantnngan
Serie Ka-3:
VIII. Apatah ateeran atawa pantapgan dari Agama
Buddha ada terlaloe berat?
1X. Mengeningken tjipta (Meditatie) dan kafsedah-
sannja.
Ini Serie Kasiimpat
jang baroe terbit ada berisi:

X. Reincarnatie dan Karma.

XI. Tentang tida adanja Allah.

Ini doea fatsal ada mengenaken soeal-soeal jang amat
penting dan berharga dari peladjaran Buddha, dan
ini ada boeat pertama kalih dalem bahasa Melajoe
diroendingken tentang ,Tida adarcja Allah™ satjara
tjingli dan teroes-terang. .

Harga per djilid tjoemah : f 0,30.

Ampat djilid, dikirim franco di post, f 1,20.

Aboane igi masadblad boleh traoesah kirim oewang
dimoeka.

BOEKHANDEL ,MOESTIKA“
Tiitjoeroeg (Preanger).

SOEDAH SEDIA

. Menado.
Dengen meras_ix girang dalem ini nummer kita
rioeatken lagi gambar foto dari S.K.H. Menado,

dan sekarapg kita perkenalken pada pembatia itoe §
pakoempoelan pcenja Restuurleden jang terdiri dari "i
toean-toean : £

Oeij Pek Yong (1) Voorziiter; Lie Bo In (2) Ad-
viseur; Liem Soei Seng (3) Secretaris ; Tan Tjoei Hong

Commissarissen; Tong Sian Hong (7), Pang Yoe To
(8 Ceremoniemeesters; Liem Kiam Soen(9', Oeij Go
Kie (10) dan Oeij Giok Sang (11), pemimpin dari *
lezing-lezing.

Seperti dalem kabaran jang dimoeat di begizn bela- :
kang dari ini orgzan ada diterangken, Sam Kzuw Hwe ¥
Menado baroe adaken Pasar Malem dengen hatsil
jang loemajan, cenicek mendiriken saioe bibliotheek
kabatinan. Dan inilah ada saioe tindakan jang sanget
berfaedah boeat menjarken Sam Kauw, sebab boeat
di -ini ojemar tida a‘a sa'ce peladjaran batin bisa
tersiar loeas kapan 1'¢s dibarengin sama pembatja’an *
jang lengkep. Biaslah ini toeladan dari Sam Kauw
Hwe Menado naati ditiroe oleh laen-laen pakoem-
poelan kabatinan jang masih belon mempoenjai
bibliotheek jang teicp. i s :

"

Sam I(auw Gwai Pa‘

ORGAAN DARI BA TAVIA BUDDHIST ASSOCIATION,
SAM KAUW HWE BATAVIA, MENADO
DAN TELOKBETONG.

[SINJA INI MAANDBLAD ADA moapon DAN DITANG-
GOENG OLEH REDACTIE ,,Momrn\A DuarMa.”

Harga abonnement per kwa/taa/j 0,75 Pembajaran dmzoefa
Kaloe berlangganan dirangkep sania Moestika Dharma atawa
Moestika Rommz», boeat ini maandblad tjoemah tambah per
kwartaal f 0,50. Harga advertentie boleh berdami.

Kantoor Redaztu Administratie :

Tjitjoeroeg, Preanger.

BeiBanekiinn! Kombas =
Khong Kauw.

Jang peladjaran Khong Kauw sekarang soedah
moelai berbangkit kombali, itoelah banjak orang
tida bisa sangsiken lagi. Boekan sadja Pamerentah
Tiongkok sadari bebrapa taon laloe soedah ambil
tindak-tindakan aken memoeljaken pada Khong Tjoe
dan bikin rahajat taro perhatian pada peladjarannja,
tapi djoega di seloeroeh Tiongkok orang lagi adakenr
gerakan Penghidoepan Baroe jang goenaken Khong
Kauw sabagi dasar, hingga dengen begitoe boekan
tjoemah dalem kalangan batin dan philosofie, tapi
djoega dalem pri lahir atawa penghidoepan sahari-

hari poen orang aken saksiken boeah dari Khono

Tjoe poenja peladjaran.

Di Java dan laen-laen tempat di Indonesia sadarl
bebrapa poeloeh taon laloe soedah ada 0erakan
Khong Kauw, tapi belon perna itoe peladjaran men:
dapet begitoe banjak perhatian seperti sekarang. Mas-
ki betoel sekarang poen itoe gerakan masih belon

A

memoeasken, tapi kapan dibanding sama ka‘ada‘an
dari bebrapa blas taon laloe, tida bisa disangkal jang

di ini masa perhatian pada Khong Kauw ada banjak -

lebih besar.

Ini tanda-tanda dari kabangkitannja kcmbali Khong
Kauw, dalem mana ada terdapet systeem rhitosofie,
cultuur dan kasopanan Tionghoa, sabenernja boekan
terdjadi atas ichtiar dan kagiatan dari sakoempoelan
sastrawan jang achli Khong Kauw atawa pertjoba’an
dari sagolongan pembesar di Tiongkok jang hendak
perbaeki batinnja rahajat. Di djeman Tjhing Tiauw
tida ada saorang bisa diangkat djadi pembesar ting-
gi kapan tida mengenal Khong Kauw ; tapi toch itoe
peladjaran, kaloe tida djadi moendcer, sedikitnja poen
tida lebih madjoe, hanja tinggal seperti mandek.
Orang tida lakoeken tindakan apa-apa aken perbaeki
pergaoelan hidoep seperti jang tertampek sekarang
dalem gerakan ,Penghidoepan Barce.“ Sabaliknja
dari adaken roepa-roepa gerakan jang menjotjokide-
rigen perobahan djeman dan boeat bikin sedar dan
madjoe pada rahajat, kabanjakan pembesar-pembesar
jang achli Khong Kauw ada termasoek pada golongan
conservatief jang menentangin segala perobahan, hing-
ga beberapa sastrawan jang progressief seperti Kang
Yu Wei dan Liang Chi Chao terpaksa menjingkir ka
laen negri lantaran terantjem djiwanja.

Gerakan Khong Kauw di Indonesia poen be-
gitoe djoega. Koetika Pakoempoelan Tiong Hoa
Hwe Koan diberdiriken di mana-mana tempat
pada tigapoeloeh taon laloe dengen menggoena-
ken Khong Kauw sabagi dasar, kaliatan bangsa
Tionghoa soedah moelai taro perhatian pada
ini peladjaran, dan malah belakangan di bebrapa tempat
orang telah berdiriken djoega Khong Kauw Hwe.
Tetapi ini gerakan komoedian mendjadi mandek kom-
bali. Bebrapa Khong Kauw Hwe di témpat-tempa'

?

BERBANGKITNJA KOMBALI KHONG KAUW.

besar, oepamanja Bandoeng dan Semarang, tida ka-
dengeraun kabar tjeritanja lagi, dan begitoe poen
Khong Kauw Tjong Hwe, jang satiap taon adaken

-congres, soedah ambles bersama-sama orgaannja.

Ka’ada’an sekarang sabenernja moesti lebih djelek
lagi, sebab banjak orang-orang toea jang faham Khong
Kauw dan jang doeloe ambil bagian dalem Khong
Kauw Hwe, soedah meninggalken doenia, sedeng
orang-orang moeda jang faham hoeroef Tionghoa
kaloearan dari haktong-haktong dan sekola-sekola
tinggi di Tiongkok, kabanjakan perhatiken sadja ilmoe
pengataoean modern dan wetenschap Barat, hingga
tida sempet fahamken itoe kitab-kitab klassiek, malah
banjak djoega jang tida bisa batja itoe kitab-kitab
jang dikarang menoeroet styl koeno. Begitoelah
kaoem jang menganoet Khong Kauw telah saksiken
dengen penoeh koeatir bagimana itoe peladjaran tam-
bah lama semingkin moendoer lantaran djago-djago
toea semingkin koerang dan jang bisa djadi peng-
gantinja tjoemah sedikit. Tapi toch maski begitoe
kaliatan itoe peladjaran Kheng Kauw di Indonesia
sekarang bisa berbangkit kombali dan lebih madjoe
dari doeloean,

Dari ini ka’ada’an bisa diketaoei bahoea itoe ka-
bangkitan jang tertampak sekarang boekan tjoemah
dari kagiatannja sagolongan achli-achli Khong Kauw,
hanja moesti ada laen apa-apa jang bantoe memberi
andjoeran hingga itoe gerakan jang soedah seperti

baroe’

Masing-masing orang boleh memberi sebab-sebab
atawa madjoeken alesan-alesan menoeroet tjaranja
sendiri. Tapi sekarang kita maoe tjoba petjabken

ini soeal dengen berdasar atas pengataoean occult
atawa kakwasa’an dari satoe Pamerentah Gaib jang
mengoeroes evolutie manoesia dalem ini doenia,

- SAM KAUW GWAT PO No. 25.

Bangsa Asia;“teroctamia jang beratsal dari Bangsa
Akar Ka'ampat (Monggool) soedah sakean lama ada
- terbelakang dalem kamadjoeannja lahir dan batin,

Tetapi moelai dari achirnja abad ka-19 oleh itoe Pa-
merentah Gaib jang berkadoedoekan di sabelah oetara
dari pagoenoengan Himalaya telah diambi! poetoesan
~aken madjoeken ka moeka itoe bangsa-bangsa jang
- berdarah Monggool soepaja bisa mengikoeti evolutie
~‘doenia. Dalem ini kalangan bangsa (jang termasoek
£-Monggolian) ada “teritoeng bangsa Monggool aseli,
“Tionghoa, Japan, Thibet, Siam, Annam; Burma, Phi-
- lipijn, sabagian besar dari Indonesier, dan sadjoem-
blah bangsa-bangsa di- Asia Tengah. Jang djadi kepala
“‘atawa jang djalan di moeka ada bangsa Japan, lebih
'-"g!ampang menerima - perobahan-perobahan dan pe-
‘ngataoean baroe.
Begitoelah sadari permoela’an abad kadoea-poeloeh
 Japan ada djadi jang paling terkamoeka dari semoea
~:bangsa Monggool dalem kamadjoean lahir. Dan kaloe
~ini kakwasa’an jang diberiken padanja didjalanken sa-
‘. bagimana- pantes - dan satjara adil, boleh diharep
- bangsa Japan aken djadi pemimpin dalem tempo jang
lama; tapi kapan ia goenaken itoe kakwasa’an satjara
- sesat, Japan tjoemah djadi sadja samatjem tjonto jang
* ‘aken - ditiroe oleh aen-laen 'bangsa Monggool dalem
“kalangan lahir, seperti wetenschap, industrie, angkatan
perang, pendidikan dan sabaginja.

Aken sampeken toedjoéannja boeat beriken kama-
djoean jang samipoetna dalem lahir dan batin, maka
itoe Pamerentahan Gaib telah kirim andjoeran-an-
dioeran jang memberi pengaroeh pada kalangan
bangsa-bangsa jang beritsal Monggool, hingga mari-
ka poenja achli-achli pemikir dan philosoof jang- te-
roetama djadi tersedar can laloe bekerdja boeat an-

. djoerin bangsanja-mentjari kamadjoean batin.-
Ini gerakan “soedzh difoetoerken - ddlem Njonja

-




BERBANGKITNJA KOMBALI KHONG KAUW.

- Aljce A, Bailey poenja boekoe ,A Treatise on Coss
mic PBire“ (Peroendingan tentang Apinja Djagad),
- ~dalem mana ada dibilang djocega begini: :

,S0 great is- the importance attached to this that
a Member of the Lodge, Confucius as he has been
~called in the past will incarnate in order to supermtend
~the work.“ -

(Itoe gerakan ada dipandang begitoe penting hing-
ga satoe Anggota dari itoe Persoedara’an, jang tempo
doeloe dinamain Khong Hoe Tjoe, aken mendjelma
ka doenia boeat pimpin itoe pakerd)a an).

Dari boenjinja ini boekoe, jang diterbitken di taon
1925, orang bisa dapet taoe h'mnev Khong Tjoe
ada satoe dari Anggota-anggota dari itoe Pakoem-
poelan Persoedara’an jang meroepaken itoe Pame-
rentahan Gaib aken pimpin kamadjoean manoesia
di doenia menoeroet satoe rentjana jang tetep dan
pasti. Dan Khong Tjoe aken mendjelma poelah
boeat pegang penilikan atas itoe gerakan batin, boeat
maksoed mana pada achli-achli pemikir dari bangsa.
bangsa Monggool ada diberiken’ andjoeran ‘boeat
bekerdja ka itoe djoeroesan jang soedah ditetepken.

Lebih djaoe dalem itoe boekoe ada dibilang lagi:

,The preliminary steps are being taken now, and
Egos are coming in who will endeavour to direct
th= energies of this race on to the right line though
the peak of the cycle of stimulation will not be until
the middle of the ne :

fodak.a"-::'“;':A;f persedia’an csekarang soedeh
1 en, dan Roh-roh jang bakal memban-
toe soedah moelai dateng di doenia aken pimpin
tenaga dar bangsa ka djoeroesan jang bener mas-
kipoen itoe cerakan boeat memberi andjoeran tida
aken sampe di poentjaknja sabelon pertengahan dari
-abad jang aken dateng). \

-Dari-ini katerangan kita dapet taoe bagimana sadari

jext century.’

[
»

Tasc———

sekarang poen soedah moelai moentjoel orarig-orang

jang bakal bantoe dalem itoe gerakan besar boeat

memadjoeken bangsa Tionghoa dan laen-laen bangsa
jang berdarah Monggool, maski djoega kamadjoean
jang sampoerna tida aken tertampak sabelonnja di per-
tengahan abad kadoeapoeloeh satoe (kira-kira taon
2050). Tetapi dari sebab sekarang ini gerakan soedah
moelai, maka orang poen tida oesah heran kaloe
peladjaran Khong Kauw, seperti djeega Hoed Kauw
dan Too Kauw, bisa berbangkit dengen berbareng.

Banjak pakerdja’an jang kaliatannja gampang soe-
dah tida bisa berhatsil maski orang tjoba gerakin
dengen giat lantaran koerang pembantoe atawa pu-
bliek tida taro perhatian. Sabaliknja apa jang ka-
liatannja amat soeker, bisa diwoedjoetken dengen
lekas kapan ada tersedia tjoekoep pembantoe dan
dapet penjamboetan jang menjenangken dari koeliling
fihak. Maka dalem pergerakan kabatinan orang tida
tjoemah bergantoeng pada kapandean dan kagiatan,
hanja di sabelahnja moesti dapet djoega bantoean
dan andjoeran dari tenaga rohani jang menoendjang
dan menjedarken kapan dirasa soedah dateng tem-
ponja boeat orang madjoe lebih djaoe dalem evolutie.

Dan djoestroe sekarang soedah dateng itoe tempo
jang bangsa Tionghoa dan laen-laen bangsa beratsal
Monggool dapetken kamadjoean batin. Maski djoega
masih lama temponja jang itoe gerakan bisa sampe
di poentjak (memberi hatsil sapenoeh-penoehnja), tapi
lantaran sekarang soedah dateng tempo aken menga-
toer persedia’an, maka sasoeatoe pertjoba’an jang

giat, djoedjoer dan soenggoe hati, ada harepan aken

berhatsil. Dari itoe haroeslah kaoem Khong Kauw
atawa Sam Kauw djangan kasih liwat ini sa’at jang
baek boeat menjebar bibit, soepaja kaloe Khong Tjoe
betael mendjelma lagi, pakerdja’annja tida begitoe
berat seperti jang dialamken pada 25 abad jang laloe.

0

,, All% Is Suffering.
(SEMOEA MANOESIA MENANGGOENG
SANGSARA)

Lezingnja Toean B.L. Simons di Klenteng Kwan [m.
Tong pada tanggal 25 April 1935.

DisaLiy kA pALEM BAHASA MeLajoe oLen K. T.H.

Pertanja’an: Apatah jang dinamaken kadoeka’an
boekan samatjem ka’ada’an pikiran, dan sabagian be-
sar ada hatsilnja perboeatan kita sendiri jang dilakoe-
ken dengen menoeroetin kamacean satjara merdika?

Djawabannja: Kapan dipikir memang begitoe.
Tetapi mengapatah kita poenja perboeatan ada djadi
sebab dari kadoeka'an? Katerangan dari ini soeal
ada menjangkoet pada poesat dari toedjoean, poko
dasar atawa fondament dari peladjaran Buddha. Soe-
dara-soedara tentoe setoedjoe bahoea salagi men-
tjari Kabeneran kita-orang moesti hadepken boekti-
boekti dari watek dan djalannja sasoeatoe ka’ada’an
seperti jang kita ketemoein, sekalih poen kita dapet
perasa’an seperti Omar Khayyam jang, salagi hadep-
ken soeal tida memoeasken, ingin ,Antjoerken‘ sam-
pe djadi berkeping-keping dan komoedian berdiriken
dari baroe lagi jang lebih deket dengen sang hati
poenja kainginan,

Tanja: Ada apatah perloenja aken kita lolosken
diri dari satce ka’ada’an jang memoeasken ?

Djawab: Soedah terang kita tida perna tjoba aken
lolosken diri dari ka’'ada'an di dalem mana kita da-
petken kapoeasan jang sampoerna, dan dari’ sebab
itoe kita mentjari satoe ka‘ada‘an hidoep jang kita
bisa tanggoeng dengen senang dan santosa.

Tetapi apa jang kaoe-orang anggep sabagi kasenang-
an ada bergantoeng pada laen-laen hal. Buddha minta
manoesia menimbang dan pikirin baek-baek bahoea
,Kalahiran® ada menanggoeng kadoeka‘an ; mendjadi
toea dan lemah atawa berpenjakitan ada termasoek

7

pada kadoeka‘an ; terpisah ddn apa jang menjenang-
ken ad: djali kadozka‘an, dan sasceatoe kainginan
jang tida kasampean ada timboelken kadoeka‘an.

Apa jang dinamaken ,kadoeka‘an,“ jang beratsal ¢

dari perkata‘an bahasa Pali dukha, ada mengandoeng
artian boeat segala apa jang tida enak, seperti: sedih

di hati, sakit di badan, kawarasan terganggoe — da- °

lem badan kasaratawa pada pikiran -— teritoeng gang-
goean jang ketjil-ketjit seperti: kakaloetan dalem pa-
kerdja‘an atawa perhoeboengan sama laen orang,
hadepken soeal jang tida enak, terbentrok atawa dibikin
djengkel oleh laen orang, atawa—kapan dxroendmgken
satjara ilmoe filsafat — kasedaran — atas diri kita poe-
nja kakoerangan dan tida sampoerna. Begitoelah jang
dinamaken kadoeka‘an ada perasa‘an tida poeas dan
tida senang, hal mana ada bertentangan dengen
segala apa jang kita anggep beroentoeng, sampoerna,
tjoekoep dan berkah Maka dengen artiken kadoeka’an
satjara  begini, apatah bisa dibantah katerangan dari
Buddha tentang sifatnja kadoeka'an seperti telah
dioendjoek tadi?

Boekanlah segala matjem pergerakan kita menoe-
roet maoenja natuur ada berhoeboeng dengen kadoe-
ka‘an dan demikian poen segala pengalaman jang kita
dapet boeat mana kita tida membajar apa-apa? Ka-
doeka’an ada mendjadi oemoem boeat semoea. Ka-
hidoepan ada sabagi roda terpoeter dan nasif jang
baek tida bisa tinggal kekel.

- Tanja: Apatah dengen menggoenaken alesan-alesan
jang seéhat kaoe bisa boektiken bahoea kadoeka’an
ada djadi saroepa sifat jang tida bisa dipisah dari
kahidoepan ?

Djawab : Marilah knta menjoba aken terangken itoe,
Sekarang kita soedah dapet katjotjokan bahoea di
ini.doenia tida ada satoe apa jang bisatinggal kekel ;
bahoea semoea teroes-meneroes bergerak ; tetapi di-

8

mana ada terdjadi perobahan jang tida brentinja,
disitoe poen moesti ada djoega satoe doenia jang
boekan tjoemah meroepaken machine, hanja bisa kena
dipengaroehin oleh bentrokan jang timboel dari sa-
kean banjak kainginan .mancesia jang toedjoeannja
berlaenan dan bertentangan,lantaran mana itoe doenia
tentoe sadja cjadi berida dalem kakaloetan dan per-
tiektjokan jang menimboelken kagemesan dan penasa-
ran. Kita taoe tida ada satoe apa jang tinggal diam
maski boeat sabentaran sadja, tetapi pergerakan ka
djoeroesan jang mana poen nanti menjebabken tim-
boelnja, maski tjoemah sedikit, perasa’an jang tida
enak.

Laen dari itoe kita soedah tjotjok dalem anggepan
tentang adanja satoe Kabeneran-achir jang tida bisa
diloekisken, tentang mana ini Doenia di dalem tempo-
tempo jang tetep ada kasih liat sifatnja. Dari sebab
itoe maka telah timboel doea matjem sifat, jaitoe
jang dibilang ,ada“ maski tida kaiiatan, ,hidoep*
maskipoen tida bergerak atawa bersoeara, dan ,be-
roepa“ maskipoen tida ada roepanja apa-apa.

Dalem ini doenia jang penoeh maya (illusion) tida
bisa didapet katentreman jang kekel; dipandang lagi
dari laen djoeroesan, persama‘an dalem berbagi-bagi
tingkatan bisa toeloeng boeat beriken pengartian. Soe-
dah terang terganggoenja kasehatan ada menjakitken.
Oesia toea menimboelken kadoeka’an, fetapi dalem
hal oemoer ada soeal jang berlaenan tingkatannja,
sementara orang jang brangkat besar atawa dari
anak-anak pindah mendjadi dewasa soedah tace ba-
gimana sedihnja kapan terkenang pada kahidoepan
koetika masih anak-anak jang satiap hari bergirang
dengen tida pikirin satoe apa jang roewet dan- men-
djengkelken. Maka mendjadi besar atawa dewasa
poen ada sama djoega sakitnja seperti mendjadi toea
dan djompo jang mendeketin pada kamatian,

Taaja: Tetapi sifatnja itoe kadoeka’an poen tida
bisa dibilang enteng?

Djawab: Kita oelangin jang itoe semoea ada ber-
gantoeng atas tingkat-tingkatan jang berlaenan. Ka-

pan kita preksa apa jang di dalem ilmoe Biology

(kahidoepan dari machloek-machloek) dinamain an-
djoeran jang timboel sendirinja, orang nanti bisa

_dapet taoe apa jang mendjadi sebab dari timboelnja -

kahidoepan, moelai dari tingkatan jang paling rendah.
Sabagi tjonto bisa dioendjoek sifatnja machloek aloes
jang dinamain amoceba, jang bergerak mentjari perhoe-
boengan dengen apa-apa jang bisa memoeasken pada
itoe andjoeran aken mentjari makanan. Perasa’an ,tida
senang“ ada itoe sifat jang paling rendah dari ka-
inginan. Toch ada pepatah jang menetepken, ,saba-
gi djoega di atas, begitoe poen di bawah.“ Ini Alam
ada mendjadi satoe, sasoeatoe bagiannja jang paling
ketjil ada katja dari apa jang tertampak pada sa’an-
teronja. Apa jang berlakoe pada itoe amoeba ada
berlakoe djoega pada manoesia. Dasar dari iapoenja
segala perboeatan tida laen dari perasa’an tida se-
nang“ atawa kainginan, maka sasoeatoe kapoeasan
atawa penasaran tjoemah membangkitken kadoeka-
an lebih djaoe seperti kita nanti bisa liat dalem pe-
noetoeran jang aken berikoet.

Dijikaloe itoe perkata’an ,kadoeka'an“ kita ganti
dengen ,koerang kasampoerna’an “ kasoedahannija
dalem pengalaman ada saroepa sadja. Orang biasa
bilang itoe kunst atawa ilmoe seni ada pertjoba’an
boeat loekisken apa-apa jang kekel di dalem ka’ada-
an jang tida kekel, jaitoe aken woedjoetken kaindah-
an jang tinggal hidoep selamanja di dalem sifat jang
bisa mati alawa roesak. Ini kagandjilan sadja ada
mengoendjoek sifat jang tida sampoerna, dan itoe
artist (kunstenaar) poenja tida sanggoep aken kasih
Jiat lebih baujak dari-pada satoe bagian jang amat

10

.



LEZING-LEZING DI KWAN IM TONG.

ketjil dari itoe ,,Bajangan jang soetji“ jang membikin da-
lem dirinja djadi berbaingkititoe , Kadjemoean Soetji*
pada segala apa jang ada di ini Doenia-Roepa atawa
barang kasar. Sebab tjoemah ka’ada’an jang sabener-
benernja itoelah sadja jang kekel, dalem iapoenjatiga
sifat dari kabaekan, kaindahan dan Kabeneran.
Tenja: Tetapi ini semoea tjoemah pertimbangan
jang logisch, jang brangkalih djoega tida dapet di-
sangkal, tetapi tida memoeasken pada pikirannja
orang jang ingin meliat boekti-boekti jang djelas dan
: didjalanken. Bisakah kaoe toeloeng pa-

coe aken meliat dengen maiakoe sendiri itoe sifat
melipoeti seloeroeh doenia dari Kadoeka’an?
Akoe nanti tjoba dengen segala daja,

kaloe sadja kaoe maoe boeka pikiranmoe dan dja-
ngan dibikin boetek oleh itoe pikiran poenja kabia-
sa’an jang soedah kawakan, dalem mana pengadjaran
boeat tjari kasenangan goena diri sendiri ada ambil
bagian jang paling penting. Apatah kaoe soedah
perna denger tjerita’an dari ,Bidjinja Lada?“ Akoe
hendak tjeritain sekarang:

Pada satoe masa ada saorang iboe, namanja Ko-
sagotami, dengen sanget sedih telah dateng pada
Buddha jang berkasihan dengen memondong majitnja
satoe baji di dalem iapoenja tangan, dan minta pada
Buddha soepaja toeloeng bikin hidoep kombali. Sasoe-
dah mendengerin itoe prampoean oetjapken permoe-
hoenannja, lantes Buddha bilang, tjobalah pergi ambil
satoe'bidji lada dari satoe roemah dimana blon perna
ada kamatian. Sasoedah mentjari dengen sia-sia, ia balik

kombali pada Buddha dan toetoerken kagagalannja.
; Di bawah ini ada perkata’annja Buddha, terambil
dari boekoe Light of Asia (Sinar Terang dari Asia)
karangannja Edwin Arnold:

,,‘oajarakoe kaoe soedah dapetken, salagi petgi
mentjari bidji lada, itoe obat getr jang akoe kasih

padamoe. Itoe baji jang kaoe tjintaken kemaren
soedah rebah tidoer di atas dadamoe dengen terli-
poet oleh kamatian. Sekarang kaoe soedah taoe
bahoea di seloeroeh doenia orang menangis bersa-
ma-sama kaoe aken sedihin masing-masing kekasih-
nja jang telah meninggal. Itoe kasedihan jang di-
tanggoeng oleh semoea hati membikin satoe sama
laen djadi merasa ringan.“

Ini matjem tjerita’en bisa ditambah lebih banjak
dengen tida ada abisnja, tctapi kapan tjoemah denger
itoe tjerita-tjerila sadja, tida sabrapa berfaedab. Dji-
kaloe manoesia, salagi timbang sifainja kahidcepan
di dalem kasoenjian menoeroet apa jang ia taoe,
bisa mendoesin bahoea kadoeka’an ada melipoeti se-
loeroeh doenia, pastilah ia nanti mengarti itoe pela-
djaran ; atawa djikaloe tida, kapan ia lebih soeka
peganganggepan laen dari jang sabenernja, nistjaja
belakangan ia poen moesti beladjarlagi. Lekas atawa
lambat sang tempo nanti kasih itoe zdjaran padarja.

Tetapi boeat sabagian orang jang penghidoepan-
nja tida beroentoeng, dengen feges bisa kaliatan itoe
kabeneran jang tergenggem dalem ini peladjaran.
Begitoe poen barang siapa soedah sring didjaoehken
oleh kaberoentoengan atawa saksiken kadoeka’an
jang menjerang tetangganja, pastilah nanti bisa denger,
di dalem kasoenjiannja sang malem atawa di loear
dari kariboetannja sang hari, itoe kasedihan tida
abisnja jang timboel dari ini doenia jang penoeh ka-
doeka’an di dalem mana manoesia merampa-rimpi
satjara orang jang boeta. :

Maka pada itoe orang-orang jang telah dapet tjoe-
koep pengalaman tentang kasangsara’annja manoesia,
ada sampe terang bahoea segala barang berwoedjoet
dari ini doenia kasar jang sifatnja semoea tida kekel,
ada melipoeti kitaorang poenja kahidoepan, dan itcelah
jang membikin kita terdjiret di dalem kadoeka’an,

Mentjarl Katentreman H:doep.
(Serie 1II). :
Ored Kwer Texk Hoan.
(Lezing dari Batavia Buddhist Association di
Klenteng Kwan Im Tong padae tanggal 3 Septem-'
ber 1936).

Soedara-soedara,

Sebab-sebab jang menggontjangken manoesia poe-

a kahidoepan ada begitoe banjak matjemnja hingga-
peroendingan soeal mentjari katentreman hidoep tida
bisa dibitjaraken abis dengen satoe doea kalih lezing
sadja,

Dengen bitjaraken ini soeal boeat katiga kalihnja
saja boekan hendak sengadja oeloer sapandjang-
pandjangnja, hanja dari sebab saja dapet liat, kaba-
njakan orang tida mendoesin bahoca dalem dirinja
sendiri ada terzemboeni itoe bibit atawa bahan jang
menjebabken dalem kahidoepannja timboel gontiang-
an, kakaloetan dan kasoesahan tida abis-abisnja,
hingga maskipoen ia berdaja bagimana keras aken
mentjari katentreman, ichtiarnja itoe tida aken ber-:
hatsil sabagitoe lama itoe bibit penjakit belon bisa.
dimoesnaken atawa dilaloeken. ,

Lantaran itoe bahan, bibit atawa poen baksil dari
manoesia poenja penjakit batin ada banjak matjem
dan berlaenan sifatnja, sedeng jang kabanjakan ada
begitoe samar hingga tida biza lantes dikenalin ba-
gimana besar bahajanja, dan malah ada djoega jang
orang anggep tida berbahaja sama sekalih, maka saja
rasa ada perloe aken tjoba beébeér dan oendjoek satoe
per satoe, maski djoega dengen begitoe ini lezing
mendjadi pandjang dan samboeng-meniamboeng. Dan
soedara-soedara tentoce pertjaja kapan saja bilang,
jang saja sabenernja tida kakoerangan stof boeat sa-
ban kalih bikin lezing selaloe meroendingken soeal-
soeal jang berlaenan. Tapi saja rasa soedara-soeda:.

ra tentoe lebih moefakat kapan saja bitjaraken sadja
ini soeal mentjari katentreman hidoep dengen saloeas-
loeas dan sadalem-dalemnja jang saja sanggoep, se-
bab ,mentjari katentreman® itoelah ada toedjoean
dari semoea agama atawa peladjaran batin jang tinggi.

Dalem pembitjara’an dari doea minggoe jang la-
loe saja telah oendjoek bagimana banjak orangtelah
ilang katentremannja lantaran kandoeng tabeat som-
bong, angkoe, bangga, jaitoe tida kapingin deradjat-
nja djadi kaliatan merosot, terpandang rendah oleh ’
laen-laen orang, hingga boeat pertahanken kadoe-
doekannja salagi kasoekeran moelai mendeketin,
banjak jang telah bergoelet mati-matian dengen zonder
hatsil, dan malah seringkalih dirinja terdjeroemoes ka
dalem kasoekeran lebih besar, ka dalem kakliroean
dan kasesatan heibat, dan malah . .. . .. ka dalem
kadosa’an.

Ka’ada'annja aken moelai berobah, dan gentjetannja
itoe sagala matjem kasoekeran aken djadi lebih ri-
ngan, kapan ia bisa lekas singkirken itoe pikiran
boeat pegang deradjat, kainginan boeat dipandang
tinggi dan diéndahin oleh golongan orang jang me-
moedja doe't. Kaloe ada banjak orang jang, maski-
poen tida bersangsi aken robah penghidoepannja,
tinggal teroes berdda dalem kasoekeran, itoelah ka-
banjakan lantaran tindakan jang diambil soedah telaat
dan itoe ,penjakit® soedah terlaloe berat hingga tida
keboeroe ditoeloeng lagi. Tapi toch maski begitoe,
itoe perobahan achirnja nanti memberi djoega banjak
berkah, sebab membikin selandjoetnja ia bisa hadep-
ken kasoekeran dan kamiskinan dengen lebih ringan
dari-pada kaloe itoe bibit-bibit penjakit masih menge-
rém teroes dalem batinnja. Begimana heibat kasang-
sara’an orang jang bertabeat angkoe dan bangga kapan
terpaksa hidoep satjara miskin, itoelah pada doea
minggoe jang laloe salah satoe soedara soedah perna

14



{EZING-LEZING DI KWAN IM TONG.

toetoerken halnja satoe orang jang doeloe djadi soe-
dagar besar tapi sekarang tinggal mengoempet dalem
roemahnja — satoe roemah petak — dengen tida soeka
ketemoein orang, hingga dengen begitoe ia bikin di-
rinja djadi seperti orang jang ditoetoep dalem pendjara,
tjoemah bedanja itoe pendjara ada bikinannja sendiri,
tertjipta oleh iapoenja pikiran dan angge, an jang
mengoerek dan tjoepet.

Ini matjem ,pendjara“ ada dipoenjain oleh banjak
sekalih orang, jang siksa dan sangsaraken dirinja sen-
diri lantaran ia ada djadi boedak dari kainginan boeat
pegang deradjat dan soepaja dipandang tinggi. baek
di mata orang banjak, dalem pergaoelan oemoem,
atawa poen antarasobat-sobat, dan tetangga-tetangga-
nja. Banjak orang prampocan Tionghoa jang tida
brani pergi ka tempat pesta lantaran perhiasan mas-
intennja soedah didjoeal atawa digade. Banjak aer
mata telah dikoetjoerken oleh kaoem Istri lantaran
waktoe Sientjhia atawa Lebaran marika poenja per-
hiasan, saroeng dan laen-laen pakean jang digadeken
tida bisa diteboes!

Harian Sientjhia atawa Lebaran, jang oemoemnija
dipandang sabagi hari-hari raja jang menggirangken,
pada banjak orang ada djadi satoe matjem siksa‘an
kapan marika tida poenja oewang aken membeli
pakean baroe, sebab dengen goenaken sadja apa
jang biasa dipake sahari-hari, marika anggep dirinja
nanti dipandang hina atawa ditertawain oleh orang
banjak. Djadinja lantaran hendak ,djaga deradjat“
maka marika moesti bergoelet keras boeat dapetken
oewang jang tjoekoep aken membeli pakean baroe
boekan sadja boeat dirinja sendiri tapi djoega oentoek
anak istrinja. Kasoedahannja, pada banjak ajah dan
soeami Tionghoa atawa Indonesier, itoe bebrapa
minggoe di moeka Sientjhia atawa Lebaran, peng-
hidoepannja penoeh dengen kadjengkelan dan ka-

koeatiran, hingga banjak jang berlakoe nekat aken
pake oewang jang boekan haknja, bikin pindjeman
besar pada tauwkeenja atawa toenda pembajaran
oetang-oetangnja, sedenig selama boelan Poeasa, jang
dianggep sabagi Boelan Soetji, pentjoerian dan pe-
rampokan oemoemnja bertambah banjak sekalih;
hingga itoe Boelan Soetji didjoeloekin ,boelan ma-
ling.“

Sabetoelnja kaloe di harian Lebaran atawa Sientjhia
orang tida pake badjoe, tjelana, topi, spatoe, slof
atawa saroeng baroe dan iandah, ia tida aken dapet
kasoesahan atawa karoegian satoe apa, hingga
saorang jang tida kalebihan oewang aken membeli
pesalin baroe boleh traoesah siksa diri atawa ber-
lakoe nekat-nekatan aken pegang tegoeh itoe ka-
biasa‘an. Tetapi lantaran teriket oleh traditie atawa
adat istiadat toeroen-menoeroen, dan koeatir nanti
ditertawain atawa dipandang hina, maka orang maoe
paksa diri boeat dapetken pakean dengen goenaken
roepa-roepa tjara, dan antara golongan jang paling
miskin ada djoega jang minta orang poenja kasihan
_dan derma‘an saparo mengemis,

Memang ngénés sekalih kapan meliat kabingoengan-
nja satoe. ajah miskin jang poenja banjak anak pada
saban soedah deket Sientjhia atawa Lebaran, sedeng
hatsilnja ampir tida tjoekoep boeat membeli beras.
Saja perna denger satoe entjim toea mengeloeh:
,Qoea kapingin djangan ada taon baroe!*“ Banjak
tauwkee jang saban taon digrembengin oleh koeli-
koelinja boeat dapet voorschot Sientjhia atawa Le-
baran, tentoe berpikiran begitoe djocega. Dan ini se-
moea kasoesahan pokonja tida laen, hanja kerna
antara golongan kaoem boeroeh miskin jang tinggal
di pondok rombeng, poen ada poenja itoe perasa‘an
boeat mendjaga djangan sampe dirinja dikina atawa
dipandang rendah kaloe di itoe- hari raja marika

tielintas zonder pakean baroe atawa sedikitnja poefi
jang mendingan dari hari-hari biasa.

Djadinja boekan sadja orang hartawan, hanja jang
miskin poen ada poenja djoega itoe matjem ,pe-
njakit.“

Sabetoelnja boeat singkirken ini penjakit ada gam-
pang sekalih, kaloe sadja orang jang tida poenja,
atawa moesti goenaken oewangnja boeat laen ka-
perloean jang penting, tida ambil perdoeli orang
pandang rendah atawa tertawain, soepaja dirinja
sendiri bisa slamet, terbebas dari kapoesingan dan.
kadjengkelan jang tida perloe. Djikaloe dalem 355
hari orang bisa hidoep dengen berpakean tjintjay,
mengapatah itoe satoe hari Taon Baroe atawa Le-
baran orang moesti iboekin sama pakean baroe?
Kaloe ada oewang soedah tentoe tida halangan aken
djalanken segala adat kabiasa‘an, tapi jang mendjadi-
ken tjilaka jaitoelah lantaran orang maoe paksa
djalanken apa jang sabetoelnja boleh djoega traoesah
diperdoeli. Kasoedahannja orang poenja penghidoepan
djadi bergontjang, kadjahatan bertambah dan roemah-
roemah pendjara djadi lebih padet.

Saja sengadja bitjaraken ini soeal saderhana jang
saban taon orang bisa saksiken di sapoeternja, sake-
dar aken oendjoek bahoea itoe matjem penjakit, jang
pokonja ada dari lantaran djaga deradjat dan tida
soeka dipandang rendah atawa dihina, soedah me-
noelar dengen oemoem pada manoesia dari segala
matjem tingkatan, hartawan atawa miskin, agoeng
atawa rendah, toea atawa moeda, aki-aki atawa bo-
tja-botja tjilik. Masing-masing maoe fee-bian atawa
kasih oendjoek kedjempolan di dalem kalangannja
sendiri, dan kabanjakan jang berboeat begitoe dengen
zonder merasa. Kapan maksoednja tida kasampean
atawa nasif malang bikin ka‘ada‘an mendjadi sabaliknja,
hatinja lantes djadi djengkel, sedih dan bingoeng,

jang membikin katentremannja linjap. Maka kapan
orang bisa insjaf atas adanja ini maijem penjakit dan
soeka berdaja aken singkirken itoe semoea, banjak
gontjangan aken sirep dan katentreman nanti djadi
gantinja.

Soeal berpake bagoes dan riasin diri kabanjakan
tertampak antara orang-orang moeda dan orang
prampoean, sedeng ada banjak orang toeajang sama
sekalih tida memikir ka iloe djoeroesan. Tetapi itoe
aki-aki atawa engkong-engkong ada poenja lagi laen
matjem kasombongan. la merasa bangga danangkoe
lantaran ainak-anak atawa tjoe 'oc-tjcci;oenja banjak
jang kwee-khang, djempol, pinter, -'peladja ber-
pentjarian pantes, dan laen-laen s’-a jang menggi-
rangken hati. Ia tjeritain itoe hal dengen bangga
pada sobat-sobatnja jang belon tace, dan terkadang
ada djoega jang tertawain anak-anak luen orang jang
sekolanja mandek, bodo, perboeatannja mengetjiwa-
ken dan sabaginja lagi. Tetapi dari sebab ka‘ada‘an
di doenia gampang berobah dan kapan nasif malang
dateng menjerang orang tida mempoenjai daja aken
menolak, maka antara itoe bebrapa anak dan tjoetjoe
jang begitoe diboeat bangga, satoe waktoe moesti
ada jang katjeboer di dalem loempoer petjomberan
atawa dapet katjilaka‘an jang menjedihken. Dan si
orang toea jang soedah begiioe biasa mengotje aken
poedji anak-anak dan tjoetjoe-tjoetjcenja, alawa bang-
gain kamoelja‘annja iapoenja familie jang selaloe
terpandang djempolan, terkenal haicem dan tida
bernoda, sekarang djadi kadjengkelan satengah mati
koetika salah-satce antaranja kena masoek pendjara,
atawa maboer ka laen negri lantaran menipoe, atawa
bangkroet lantaran roegi berdagang, kerna ada 1001
sebab jang bisa bikin manoesia djadi tjilaka. Kapan
kadjadian begitoe, si orang toea jang sombong itoe
merasa maloe ketemoe orang, dan lantes anggep

antero doenia tertawain dan omongin familienja,
hingga ia djadi zenuwen dan berpenjakitan. Saja
kenal saorang hartawan jang terlaloe bangga sama
ka‘akoeran dalem familienja, scedah roesak kase-
hatannja dan djiwanja melajang ka acherat koetika
iapoenja salah-satoe poetra terbitken onar dalem ka-
langan familienja sendiri hingga mendjadi rame di-
boeat omongan orang.

Kainginan boeat mendjaga nama baeknja familie
ada djadi sebab dari tjilakanja banjak orang. Belon
lama satoe griffier Landraad dari Bandoeng soedah
boenoeh diri di Solo la ikin tekort oewang
kas, dan menoceroet scerat jang ia tinggalken, itoe
oewang boekan dipake centoek kaperloean sendiri,
hanja aken toendjang pada soedaranja jang kasoe-
sahan oewang.

Bebrapa taon lalce satoe Hoofdcommissaris Poli
tie di Batavia scedah dipetjat dan dihoekoem ocoleh
pengadilan lantaran kena pake oewang kas jang ada
di bawah penilikannja, dan trima djoega sogokan
dari kongsi-kongsi djoedi. la perloe dapet banjak
oewang aken toendjang soedaranja, jang boeka satoe
kantoor dagang dan sedeng ferlibet oleh kasoesahan
oewang.

Banjak orang Tionghoa hartawan telah djadi bang-
kroet lantaran menoendjang familie jang soedah
dojong  hi: i ia sendiri djadi tersérét.
Kaloe itoe fc :n berdasar atas katjinta‘an, itoe-
lah tida haroes ditjela; tepi sabagian soedah menoe-
loeng lantaran herdak djaga nama baek dari familie,
djangan sampe djadi bernoda atawa dipandang
rendah.

Banjak orang-orang toea hartawan jang teroes-me-
neroes hidoep moeroeng dan sedih lantaran pikirin
perboeatan dari anak-anak atawa tjoetjoe-tjoetjoenja
.jang berbeda djaoe dari apa jang ia harep atawa

ingin, dan bikin namanja sendiri toeroet bernoda, .

Sabetoelnja boeat singkirken ini matjem ,penjakit*
poen tida terlaloe soesah kaloe sadja ia insjaf atas
kakliroeannja itoe kainginan aken selaloe pegang
tinggi nama dan deradjat, satoe angen-angen sia-sia
jang tida satoe manoesia sanggoep sampeken dengen
sampoerna biar poen bagimana terliti dan hati-hati .
ia berdaja. Begitoe lekas ia lepasken itoe kainginan,
dan anggep soedah loemrah dan moestinja aken ma-
noesia hadepken itoe matjem ganggoean, itoe ka-
djengkelan aken lekas teringkat dan ia moelai bisa
dapetken katentreman, kerna itoe kalakoean djelek
dari itoe anak-anak atawa tjoetjoe jang ia tida adjar
atawa andjoerin, tida menjangkoet pada dirinja dan
ia boleh traoesah ambil peesing.

Satoe anak jang ini hari hidoep lojar, males be-
kerdja dan selaloe borosken oewang goena maksoed
ketjiwa, banjak djoega jang di laen hari berobah
kalakoeannja kapan ia soedah dapet banjak penga-
laman jang pait dan getir.

Nasif manoesia ada soesah sekalih dibade bagima-
na djalannja. Terkadang satoe anak jang baek dan
hidoep himat, bisa alamken kasoekeran teroes-mene-
roes dalem kahidoepannja kapan oepamanja ia kena
djatoh di bawah pengaroeh satoe istri jang bertabeat
lojar dan pemboros. Sabaliknja satoe anak jang
tadinja tida sajang oewang dan males bekerdja, bisa
djoega toentoet penghidoepan baek lantaran kabe-
toelan dapetken istri jang radjin, giat, pande deroes
pakerdja’an serta himat.

Ini matjem lelakon orang bisa ketemoein di mana- e
mana. Maka pertjoba‘an dari orang toea jang terlaloe
maoe atoer, pimpin dan djaga penghidoepan dari
anak-anaknja, sabagian besar moesti mendjadi gagal,
apalagi kapan di dalem roemah sadari masih ketjil itoe
anak-angk tida dapet didikan jang beroepa toeladan

baek. Djadinja kawadjiban orang toea soedah tjoe-
koep kapan ia bisa beriken toeladan baek dan, kaloe
ada oewang. soedah tentoe itoe anak-anak moesti
dikasih peladjaran jang bergoena, dan kapan soedah
besaran dikasih nasehat-nasehat jang bisa memberi
kafaedahan padanja. Apa salandjoetnja dalem per-
goeletan hidoep ia nanti berhatsil atawa gagal, itoelah
boekan orang toea poenja tanggoengan, hingga tida
perloe terlaloe diambil poesing. Sabagitoe lama si
ajah masih maoe berlakoe seperti mandoor atawa
koetsir, biarpoen anak-anaknja soedah dewasa, ia
tida aken alamken katentreman, malah terkadang
kaloe itoe anak-anak koerang ,oe-hauw® iaorang
berontak, kerna merasa ketjiwa boeat dikendaliken
teroes-meneroes, hanja hendak pake pikiran dan
atoeran sendiri. Djadinja soeal lepasken kainginan
aken mendjaga dan memimpin anak dan tjoetjoe
jang soedah dewasa itoe poen ada satoe dari daja-
daja aken manoesia terbebas dari gontjangan kahi-
doepan dan dapetken katentreman.

Orang toea jang bengis dan tjerewet seringkalih
bisa tjegah anak tjoetjcenja berdjalan salah, hingga
oemoemnja marika kaliatan ada lebih baek dari-pada
pamoeda-pamoeda jang oleh orang toeanja diantepin
samaoenja sadja. Tetapi banjak kalih kadjadian djoe-
ga, kapan sang ajah jang biasa tilik padanja atawa
oeroes segala kapentingannja soedah tida ada, itoe
anak-anak jang tadinja ,baek® dan ,ho-khia“ lantes
tingkanja seperti koeda binal jang terlepas dari istal.
Djoega sering diketemoein anak-anak jang dipandang
pemales dan kalakoeannja tida bisa dipoedji lantaran
ykoerang adjaran,“ achirnja bisa bekerdja atawa ber-
dagang dengen pande dan dapet hatsil jang bagoes.

Ini perobahan soedah terdjadi dari lantaran dalem
dirinja sasoeatoe manoesia ada terdapet bahan-bahan
atawa Dbibit-bibif jang mendjoeroes pada kabaekan

atawa poen kadjahatan. Penilikan jang keras dan
bengis dari fihak iboe-bapa, kapan tida disertaken
toeladan dan didikan baek, tjoemah bikin itee anak
poenja bibit atawa sifat djahat djadi tida bisa me-
nondjol atawa kasilr oendjoek roepanja, tapitida bisa
dibikin linjap, hanja mengérém di sabelah -dalem,
dan begitoe lekas itoe penilikan bengis jang dita--
koetin soedah tida ada lagi, itoe bibit djahat poen
aken kaloear mendjalar dengen antero kakoeatannja.
Dan begitoe poen dengen anak jang djahat tadi Di
sabelah dalemnja ada tersemboeni djoega bibit dari
sifat-sifat baek, seperti kapandean bekerdia, katjer-
dikan, kamaoean boeat djadi saorang jang bergoena,
kabranian boeat menjoba apa-apa jang barce, nafsoe
kainginan boeat beladjar, dan laen-laen lagi jang
sabegitoe djaoe tinggal ,tidoer“ sebab tida ada de-
sekan, kerna sakean lama ia tjoemah hidoep dengen
mengikoetin itoe sifat-sifat tida baek jang mendjalar
zonder tertjegah. Tetapi sasoedah ajahnja tida ada
lagi, hingga tida ada orang jang boleh diandelin
dalem penghidoepan, dan tértambah lagi oleh penga-
laman getir jang ia dapetken lantaran toeroetin ka-
inginan jang salah, itoe anak poenja sifat-sifat baek
sekarang dateng giliran disoeroe bekerdja soepsja
ia tida kelaparan, apalagi kaloe ia ada poenja tang-
goengan istri dan anak, hingga mace atawa tida ia
terpaksa poeler otak dan goenaken antero kapan-
deannja jang memang ada tersembceni di sabelah
dalem. Dengen begitoe itce anak jang tadinja ka-
liatan ,beé-say“ poen bisa djoega mendapet success.

Dari sini kita bisa liat, bagimana perdjalanan dan
penghidoepan manoesia seringkalih bercbah, hal mana
ada berbeda dengen binatang alawa tetaneman jang
kapan dirawat baek boleh dipastiken bisa hidoep
soeboer dan mengaloearken hatsil bagoes. Pada
manoesia tida ada itoe kapastian dan katetepan.

Malah antara bebrapa soedara jang terlahir dari satoe
ajah dan satoe iboe poen banjak jang tabeat dan
kalakoean atawa kasoeka'arnja berlaenzn. Meka sa-
toe ajah jang hendak tjoba tjitak® anak-anaknja
soepaja mendjadi satoe model seperti jang ia ingin-
ken, boekan sadja melakoeken pakerdja'an sia-sia,
malah haroes dibilang GENDENG.

Tapi djoestroe banjak orang toea jang selaloe tjapein
hati dan tida brenti poeter otak aken pikir dan atoer ini
atawa iioe boeat kabaekan anaknja atawa pimpin
marika soepaja mendjadi saorang terhormat, terpe-
ladjar dan hidoep bercentioeng. Tapi dari sebab -

bagimana seringkalih kadjadian — lelakonnja itoe
anak-anak ada berbeda dari-pada apa jang diharep,
maka kasoedahannja si orang toea menjiksa hati dan
pikirannja sendiri. Ia bekerdja keras dengen tjekék
Ieheér aken koempoel kakaja’an, tjoemah boeat sak-
siken itoe oewang diborosken oleh anak-anaknja. la
kaloearin ongkos besar boeat beriken peladjaran
tinggi, tjoemah boeat awasin sang anak tida maoe
perdoeliken ajahnja poenja pentjarian sebab ada kan-
doeng laen ,angen-angen“ jang lebih moeloek tapi
koetika ditjoba telah djadi gagal sama sekalih. De-
ngen soesah pajah ia dan istrinja intjer dan lepas
omongain boeat dapet satoe gadis jang dipenocedjoe
saratoes procent aken djadi mantoenja, tjoemah
boeat alamken kadoehoeng besar lantaran si anak
»tida tjotjok“ sebab soedah ada poenja kekasih sa-
toe gadis modern jang pinter berdansa, genit
dan sanget pande berias! Inilah ada lelakon oe-
moem jang banjak terdjadi di mana-mana, hing.
ga bentrokan atawa perselisihan pikiran antara
orang toea dengen anak-anaknja, lelaki atawa
prampoean, di ini djeman ada satoe hal loemrah,
jang membikin banjak familie, maskipoen golongan
mampoeh, tida kenal apa artinja katentreman, ker-

na marika belon perna itjipin katentreman dalem
arti jang betoel, hanja jang marika perna rasain
tjoemah kagirangan, penghiboeran, kasenangan dan
kasedepan atawa kapoeasan, jang sifatnja saliwatan
kerna saban minuut bisa berobah djadi sabaliknja.

Maka itoe lagi sekalih saja maoe oendjoek, sabe-
gitoe lama orang masih belon lepasken atawa koe-
rangken iapoenja segala matjem kainginan jang
boekan-boekan, jang amat soeker atawa tida bisa
kasampean, kahidoepannja aken bergontjang teroes,
hingga agama apa sadja jang dipegang, kapertjaja‘an
apa sadja jang dianoet, Toehan, dewa atawa machloek
soetji apa sadja jang dipoedja, ia tida bisa dapetken
itoe katentreman hidoep, kerna katentreman dan ka-
inginan tida bisa digaboeng atawa berdjalan sama-
sama dengen berbareng.

Inilah ada recept dari Buddha. Kapan orang soedah
mengarti, maski ia masih menoentoet penghidoepan
satjara biasa di doenia, ia aken dapet banjak ka-
ringanan dari ganggoeannja kahidoepan dan bisa
itjipin itoe berkah dari katentreman.

Khong Kauw Hwe Solo.
PERAJAAN HARI LAHIRNJA NABI KHONG
TJOE DI SOLO.

~ Sabagimana bisa dimengarti, sadari bebrapa lama,

menoeroet perobahan dari pamerentah Tiongkok,

bahoea peraja’an hari lahirnja Nabi Khong Tjoe soe-

. dah dirobah dengen boelan Yang-lik, jaitoe tanggal
| 27 Augustus,

Soedah tentce, boeat itoe hari janz dianggep soe-
tji pada orang-orang jang masih soeka pada pela-
djaran Khong Kauw, pasti tiada bisa diliwatken
dengen begitoe sadja, begitoepoen orang-orang Khong
Kauw di Solo, soedah bikin peraja’an jang kaliatan
lebih besar dari pada biasanja.

Terlebih poelah pada hari terseboet, Khong Kauw
Hwee di Solo ada boeka patoengnja Nabi Khong
Tjoe, jang mana itoe patoeng dapetken pengasihan
dari Toean Liem Tiang Hwat dan Toean Liem Too
Hien, itoe kunstenaar jang terkenal di Djawa-tengah.

Itoe patoeng tingginja ada delapan kaki, atawa 240
¢.m., atawa dengen iapoenja tatakan jang terloekis
dengen kembang tratee, ada 3 M., menoeroet kita
poenja taoe, di antero Lam-yang roepanja tjoemah
di Solo sendiri jang baroe mempoenjai itce.

Sadari djaceh hari, Khong Kauw Hwee di Solo
soedah siarken selebaran pada publiek Tionghoa
saoemoemnja, teroetama pada perkoempoelan-per-

N koempoelan Tionghea.

Pada tanggal 26 Augt., malem, sadari djam 7
roeangan Khong Kauw Hwee Kwan jang loeas sce-
dah djadi sesek, berhoeboeng dengen banjaknja Lam

' Lie Tong Pauw jang pada dateng, dan sasoedahnja

djam mengoendjoekken poekoel 8, iioe peraja’an
telah diboeka.

Bermoela toean Liem Tiang Hwat, voorzitier Khong
Kauw Hwee di Solo, soedah boeka itoe peraja’an,

2

e




§AM KAUW GWAT PO No. 5.

sasoedahnja dihatoerken trima kasih, pada semoea
jang pada memperloeken dateng, laloe semoea
tamoe diminta berditi boeat kasilk hormat tentang
pemboeka’an itoe patoeng jang dilakceken oleh toean
Kapt. Ing Siang Tan, adviseur Khong Kauw Hwee
Solo.

Kapt. I. S. Tan, sasoedahnja boeka itoe kaen jang
menoetoepi itoe patoeng, laloe semcea tamoe dimin-
ta’ kasi hormat dengen sam-kiok-kiong, komoedian
sentoea pada doedoek diam tiga minuut boeat me-
njipta aken kaslametan dan kasentcsa’an semoea
orang di doenia.

Komoedian dibikin njanjian oleh moerid-moerid
Khong Kauw Hwe Bode Hak Hauw boeat pemoe
djian pada Nabi Khong Tjoe.

Di sitoe laloe toean Liem menoetoerken adanja
itoe peraja’an dan sedikit menoetoerken tentang pem-
boeka’an itoe patoeng.

Sasoedahnja laloe dipersilahken wakil-wakil per-
koempoelan boeat menjataken masing-masing poenja
sympathie terhadep pada itoe peraja’an, selaen be-
brapa perkoenipoelan Tionghoa, adalah radio-verg.
»S. R.V.” dan ,S. R. 1. jang toeroet kirim wakil
djoega. .

Dan Khong Kauw Hwee di Semarang tiada kaloe-
pa'an djoega kirim wakilnja Loeat membri slamet.

Berhoeboeng dengen adanja itoce patoeng dari
Nabi Khong Tjoe jang loear biasa, toean Auw Ing
Kiong dengen ambil toelisan jang termakloem dalem
Khong Kauw Tjap Tjie, jang dikemoediken oleh
Dr. Tan Hwan Tjiang, ia ada terangken satoe-per-
satoenja tentang begimana beda-bedanja Nabi Khong
Tjoe poenja sikep, roman, badan dan laen-laen.

Menoeroet itoe penoetoeran, Nabi Khong Tjoe

poenja ka’ada’'an badan mempoenjai 49 matjem sifat
jang berbeda dari orang-orang biasa.

Lebih djaoeh, toean Auw ada bilang, kaloe me-
noeroet penoetoerannja kitab koeno, djadi itoe pa-
toeng masih lebih ketjilan sedikit dari-pada badannja
Nabi Khong Tjoe tatkala masih idoep, sebab Nabi
Khong Tjoe mempoenjai oekoeran 9,6 kaki atawa
P86Ec.m..

Paling blakangan adalah toean Liem Khiem Siang

dari Semarang soedah bikin pembitjara’an tentang
tanda-tanda aneh jang terdapet tatkala Nabi Khong
Tjoe lahir di ini doenia, dan paling belakang seba-
penoetoep dari iapoenja pembitjara’an ia ada
ndjoerken, soepaja sasoeatoe orang Tionghoa, kenal
an mengarti peladjaran Khong Kauw!
Kira djam 10,30 itoe peraja’an ditoetoep dengen
slamet, dan toean Lie Tjwan Sioe, 2e Secretaris soe-
dah hatoerken iapoenja trima kasih pada bebrapa
orang-orang jang soedah kirim kembang, roti, dan
laen-laen.

Komoedian boeat peringetan, telah dibikin portret.

Pada esok harinja, jaitoe tanggal 27 Augt., Khong
Kauw Hwee di Solo djoega bikin peraja’an boeat
anak-anak.

Anak-anak jang dateng teritoeng dengen orang-
orang dewasa, kira-kira ada 400 orang.

Djam 0, itoe peraja’an diboeka oleh toean Liem
Tiang Hwat, dan seperti biasa dihatoerken trima
kasih pada semoea tamoe jang pada dateng.

Komoedian semoea diminta boeat kasih hormat
pada Nabi Khong Tjoe dengen sam-kiok-kiong, dan
berdiam tiga minuut, sasoedah mana laloe dibikin -
njanjian tentang lahirnja Nabi Khong Tjoe.

Sasoe ‘ahnja toean Liem bikin sedikit penoetoeran,
laloe dipersilahken bitjara toean Tan King Tjay, goe-
goe . H. H K: di Solo.

Dengen ringkes tcean Tan ada bilang, bahoea
Nabi Khong Tjoe adalah satoe-satoenja orang Tigng-

Q. WG

hoa jang terbesar.

Nabi Khong Tjoe poenja p&ladjaran-peladjaran jang
begitoe tinggi bisa aken dipersamaken dengen itoe
orang-orang asing jang mana djoega, dan sekarang

bebrapa negri-negri asing telah salin boekoe-boekoe-

nja Nabi Khong Tjoe, jang mana’ perloenja boeat
menoentoenin aken kabedjikannja marika poenja
bangsa. %

Malah ada orang bilang, kata toean Tan, itoe
dasar-dasar dari pamerentahan, dan masjarakat, djoe-
ga tiada sedikit, orang-orang asing pada ambil dari
sari-sarinja peladjaran Khong Kauw.

Nabi Khong Tjoe poenja peladjaran jang teroetama
adalah | Tiong-sie atawa tepo-tepo“ jaitoe soepaja
sasoeatoe orang bisa mengarti tjaranja mendjadi
manoesia, sebab bagimana bisa diketaoei, bahoea
orang hanja ada mempoenjai deradjat jang lebih
tinggi dari pada segala cheiwan, tapi sabetoelnja ada
brapa jang bisa mendoadozki sebagi satoe orang
jang beradat tinggi?

Lagi toean Tan ada sedikit menoetoerken bahoea
poko jang teroetama dari peladjarannja Nabi Khong
Tjoe, jaitoe Tay-tong, soepaja doenia bisa idoep dami
dan idoep tentrem.

Komoedian itoe pembitjara’an disamboeng oleh
toean Auw Ing Kiong, dengen menerangken apa arti-
nja perkata’=n Nabi atawa Sing Djien.

Toean Auw ada toetoerken, bahoea Nabi Khoug
Tjoe sama sekalih tiada membitjaraken tentang adanja
sorga dan naraka, sabagimana kabanjakan agama ada
takoet-takoeti pada orang-orang jang masih bodo,
hanja Nabi Khong Tjoe ada mengoetamaken tentang
»1ie == kapandean; Djien =— moraal jang tinggi;
Yong = katabahan®

Toean Auw soedah toetoerken setjara ringkes, itoe
peladjaran Khong Kauw jang tjotjok dengen peladjar-

SEDIKIT RIWAJAT TENTANG NABI KHONQG
HOE. FJUE
(Lezing dari Tocen Han Hok Khiam dalem klen-
teng Kwan Im Tong pada 27 Augustus 1036).

- Ini hari dengen officieel oleh Pamerentah Tiongs

kok dirajaken hari kalahirannja Nabi Khong Hoe
Tjoe, maka sekarang saja ingin bitjaraken sedikit
dari riwajatnja itoe Nabi.

Sadari Tiongkok djadi republiek hari kalahirannja
Khong Tjoe tida dip=rdoeliken lagi, dan aken gan-
tinja dibikin peringetan Dr. Sun Yat Sen. Tetapi
sadari tiga taon jang laloe Pamerentzh Bin Kok soe-
dah peringetken kalahirannja Nabi Khong Tioe, dan
Generaal Chiang Kai Shik soedah atoer pergerakan
jang dinamain Penghidoepan Baroe. Inilah brang-
kalih sebab Pamerentah Nationaal soedah liat ba-
gimana sadari mendjadi republiek di Tiongkok tida

an di djeman sekarang, dari itoe, sasoenggoenja,
sasoeatoe orang, teroetama seperti orang-orang jang
doedoek dalem bangkoe sekolahan Tionghoa, perloe
sekalih haroes mengataoei tentang riwajat dan peladjar-
an Khong Kauw, sebab mana dalem itoe peladjaran
ada penoeh dengen kasopanan, maka kaloe sasoeatoe
moerid dari sekolahan Tionghoa dengen tiada me-
ngarti dan tiada taoe pada cultuur atawa kasopanan
sendiri, apakah nanti bakal bisa dibilang?

Sasoedah ini pembitjara‘an berachir laloe disamboeng
poela oleh toean Liem Tiang Hwat dengen mengan-
djoeri semoea anak-anak soepaja giat berladjar dan
mengoedi pada peladjaran-kasopanan sendiri.

Djam 10 itoe peraja‘an ditoetoep dengen slamet,
dan komoedian semoea disoegoehi beschuit dan ijs-
thee,

brentinja timboel kakaloetan lantaran rahajat tida
mengenal atawa perhatiken pada Lee Gie, jaitoe ka-
sopanan dan kabeneran. [lloelah sebabnja maka di-
gerakken Penghidoepan Baroe, dengen mengambil
dasar Lee Gie Liam Thi, jaitoe Kasopanan, Kabener-
an, Kasoetjian dan Perasa’an Maloe,

Generaal Chiang Kai Shik soedah perna toelis
satoe /lian begini boenjinja: :

Beng Lee Gie, Tie Liam Thi. Hoe Tijik In, Sioe
Ki Loet.

Artinja: Bergoemilang dalem kasopanan dan ka-
beneran, taoe kasoetjian dan perasa’an maloe. Pikoel
kawadjiban dan pegang wet atoeran negri.

Koetika Kwan Tiong bantoe pada Radja Tjee
Hwan Kong mendjalanken ini atoeran ia soedah bisa
beresken penghidoepan rahajat, membikin negri d;adi
ma'moer dan kaja serta koeat. Ia soedah bisa pim-
pin persariketan dari sekalian negri-negri ketjil jang
saling berperang satoe sama laen sampe mendjadi
akoer dan dami zonder pake kakoeatan sendjata tjoe-
mah goenaken Lee Gie sadja. Inilah ada Kwan Tiong
poenja tenaga dan djasa jang besar. Toedjoeannja
Kwan Tiong bisa dimengarti dari ini perkata’an jang
ia oetjapken :

Tjhong Liem Sit Djie Tie Lee Tjiat; le Sit Tjiok
Djie Thi Ing Djiok. Artinja: Kaloe goedang padi
penoeh orang baroe taoe kasopanan, dan kapan jang
dipake tjoekoep orang baroe taoe kasoetjian dan rasa
maloe.

Manoesia berlakoe tida baek, kabanjakan saking
terpaksa dari penghdioepannia jang serba koerang.
Maka economie rahajat haroes sekalih diperhatiken
kerna ini soeal ada berhoeboeng keras sama pri
kasopanan.

Lee Gie Liam Thi, Kok Tji Soe Wie, Soe Wie
Poet Tiang, Kok Nay Biat Bong Artinja; Kasopanan,

89




LEZING-LEZING DI KWAN IM TONG.

kabeneran, kasoetjian dan perasa‘an maloe, adanegri
poenja ampat fatsai Ini ampat fatsal apabila tida
diloeasken, negri achirnja bisa djadi moesna.

Dengen begini bisa kataoean jang itoe Penghidoep-
an Baroe ada poko dasar jang sanget penting oen-
toek satoe negri.

Khong Tjoe mengadjar soepaja orang bisa me-
ngoeroes diri, bikinn beres rocemah tangga, mengatoer
negri dan bikin aman doenia. Khong Tjoe tida harep
kita-erang bisa beroentoeng aken naek ka sorga, tapi
Khong Tjoe harep kita-orang bisa djadi satce Koen-
tjoe, satoe orang boediman. Khong Tjce bilang:
Kaoe haroes djadi Koen-tjoe, djarigan djadi Siauw-
djin (orang Dberbatin rendah). Begini bisa dil'at
Khong Tjoe poenja toedjoean jang moelja.

Khong Tjoe poenja ajah bernama Siok Liang Giet,
iboenja nama Gan Tien Tjay. Ini iboe, sebab soeami-
nja soedah beroesia tinggi, jaitoe 64 taon, dan ingin
dapet toeroenan satoe anak lelaki, maka telah pergi
memoedja di bawahnja goenoeng Nie Kioe San.
Koetika Khong Tjoe terlahir, sabagi perirgelan pada
itoe goenoeng maka ia diberi nama Kioe alias 'l iong
Nie. Khong Tjoe terlahir koetika rad;a Tjhioe Leng
Ong bertachta ka-20 taon, dan negri Louw ada di
bawah prentahnja Hertog Louw Siang Kong.

Katanja koetika Khong Tjoe terlahir ada terdjadi
bebrapa kaheranan, seperti: di waktoe malem dari
oedara ada toeroen doea ekor naga jang meli it dalem
kamarnja Gan Tin Tjay; ada doea bidadari bawa
aer jang haroem tceroen dari oedara kasih mandi
pada Gan Tin Tiay. Di dalem itoe kamar ka {engeran
soeara tetaboean, jang soearanja berbeda sama inu-
ziek di doenia; lagi ada lima orang {oea, jaitoe soe-
manget dari lima bintang berkoempoel di moeka
pekarangan roemah. Sabelonnnja Khong Tjoe lahir
ada saekor binatang Ki-lin dengen membawa dibela.

kangnja satoe kitab jang dinamaken Giok Sie. Oleh
iboenja Khong Tjoe telah dililitken benang soetra atas
tandoeknja itoe Ki-liin, jang lantes pergi kombali ka-
dalem oetan. Ini tanda-tanda adjaib ada mirip seperti
kalahirannja Buddha dan Jesus.

Koetika Khong Tjoe masih anak-anak; kaloe me-
maen sama kawan-kawan ia sering meniroe oepatjara
sembahjangan. Sasoedahnja dewasa iapoenja pakerdja-
an jang terang ada tiga: 1, beristri dengen ada poe-
nja anak; 2, memangkoe djabatan negri, dan 3, ka-
matian iboenja. Tentang kadjadian jang kasatoe,
koetika beroesia 19 taon ia menika sama satoe anak
prampoean dari negri Song atsal familie Heng. Koe-
tika ia mendapet poetra lelaki oleh Hertog Louw
Tiiauw Kong ada dikasih persent pada Khong Tjoe
saekor ikan Lie-Hie dan boeat peringetken ini koernia
dari radja maka itoe anak diberi nama Lie. Istrinja
Khong Tjoe, seperti djoega itoe anak lelaki, telah
meninggal lebih doeloe dari Khong Tjoe.

Kadjadian kadoea. Koetika masih moeda Khong
Tjoe perna djadi mantri loemboeng jang pakerdja’an-
nja ada boeat atoer dengen beres kaloear masoeknja
padi. la perna djoega mendjadi mantrijang tilik tem-
pat penggombala’an cheiwan, aken atoer soepaja chei-
wan cheiwan dapet makan toekcep. Dari sini ka-
taoean bagimana koetika masih moeda Khong Tjoe
pegang pakerdja’an rendah, tapi ia djalanken itoe ka-
wadjiban dengen beres dan rapih. Khong Tjoe perna
bilang, bahoea koetika moedanja ia ada hidoep miskin
maka pengataoeannja tjoepet.

Kadjadian katiga. Koetika Khong Tjoe baroe beroe-
sia 3 taon ia soedah ditinggal mati oleh ajahnja,
maka ia dirawat oleh iboenja, jang meninggal doenia
koetika Khong Tjoe beroesia 24 taon. la koeboer
lajon iboenja di bilangan Hong, dan berkaboeng
tiga taon lamanja, dan selama ada dalem kaboengan

ia menjingkir dari segala kasenangan dan pegang
betoel atoeran.

Khong Tjoe ada amat soeka beladjar, dan koetika
oesianja soedah toea ia perna tjerita: Dalem oesia
15 taon akoe poenja pikiran ditoedjoeken boeat dapet
peladjaran. Dari 15 sampe 30 bisa memilih toedjoe-

.an jang tetep, dan dalem oesia 40 soedah mantep

apa jang dipeladjarin.

Satoe kalih Hertog dari negri Wee, nama Kong
Soen Tiauw, perna tanja pada Tjoe Kong, Khong
Tjoe poenja salah-satoe moerid, bagimana Khong
Tjoe poenja peladjaran. Tjoe Kong mendjawab:
Baginda Boen Ong dan Boe Ong poenja Too masih
belon linjap, kerna masih ada orang-orang pande
jang taoe kabesarannja marika poenja peladjaran.
Orang jang tida pande tacenja sedikit sekalih, apa
peladjaran jang tersiar semoea berétsal dari itoe doea
radja boediman poenja Too. Maka Khong Tjoe

djikaloe tida mempeladjari bagimana bisa djadi satoe
goeroe besar.

Khong Tjoe ada amat giat beladjar. Dalem ilmoe
muziek ia bergoeroe sama Tiang Hong, dalem per-
maenan khim ia beladjar sama Soe Siang. Di negri
Tjhioe ia pergi tanja atoeran kasopanan pada Loo
Tjoe, dan itoe goeroe toea telah beriken bebrapa
nasehat. Koetika abis bikin itce pertemoean, Khong
Tjoe ada bilang pada moerid-moeridnja: ,Kita taoe
boeroeng bisa terbang, ikan bisa bernang dan chei-
wan bisa berlari. jang berlari boleh didjebak, jang
bernang boleh didjala dan jang terbang boleh di-
djaring. Tetapi satoe naga kita tida taoe toedjoean-
nja naek awan pergi ka langit. Ini hari akoe ber--
temoe sama Loo Tjoe, ia ada seperti oeler naga.

Soembernja Khong Tjoe poenja peladjaran, adalah
meneroesken peladjarannja Baginda Giauw dan Soen,

‘Baginda He le, dari karadja’an Seng Tong, dan

achirnja peladjaran dari Boen Ong, Boe Ong dan
Tiioe Kong. Ini hal ada ditetepken oleh Khong
Tjoe jang membilang: ,,Apa jang akoe adjar boekan
dari pendapetan sendiri, hanja beritsal dari djeman.
koeno.“ o

Koetika Khong Tjoe berdda di negri Tjee, Hertog
Tjee Keng Kong menanjaken atoeran memerentah
negri, dan Khong Tjoe mendjawab : ,Radja moestk -9
taoe kawadjiban dari satoe radja, mantri haroes taoe
kawadjiban dari satoe mantri, ajah kawadjibannja
ajah, anak kawadjibannja anak.“ Tjee Keng Kong
lantes bilang itoe peladjaran baek sekalih, kerna dji-
kaloe masing-masing tida mengenal kawadjibannja,
maskipoen ada padi tida bisa dapet dimakan.

Tjee Keng Kong ada kirimken beras boeat Khong
Tjoe dan moerid-moeridnja dahar, tetapi Khong Tjoe
menolak, dan bilang pada moerid-moeridnja: ,Satoe
Koen-tjoe tjoemah maoe trima gadji kapan ia soedah
berdjasa. Sekarang akoe poenja nasehat pada Tjee
Keng Kong belon ditoeroet atawa didjalanken, ia
soedah maoe kasih beras pada kita, inilah tandanja
ia belon kenal kita siapa.“ Komoedian Khong Tjoe
laloe bersiap meninggalken itoe negri, aken kasih
oendjoek ia beriken nasehat dan pe'adjaran boekan
boeat dapet gandjaran, hanja ingin soepaja ditoeroet
dan didjalanken. :

Jang Khong Tjoe tida sembarang maoe merendah
sama segala pembesar tinggi kapan iaorang tida ber-
lakoe pantes, itoelah bisa diliat dari apa jang ditoe-
toerken di bawah ini:

Thay-hoe dari negri Louw, nama Yang Hok, maoe
koendjoengin sama Khong Tjoe, tapi Khong Tjoe '
tida  maoe ketemoein sebab tida menoeroet atoeran
pantes. Sasoedah poelang ka roemah, itoe Thay-hoe
fantes kirim pada Khong Tjoe daging babipanggang
sabagi tanda hormat dan persobatan, boeat mana.

Khong Tjoe djadi pikoe! kawadjiban aken hatoerken
trima kasih, Tapi Khong Tjoe sengadja soeroe
orang tjari tace koetika Yang Hok Isgi pergika loear
dari roemahnja, baroelah ia dateng aken sampeken
trima kasihnja itoe hingga dengen begitoe ia tracesah
bertemoe pada itoe ferdana mantri. Belakangan Yang
Hok berdjoempa pada Khong Tjoe di straat, dan di
bawah ini ada peroendingan jang dibikin antara ma-
rika berdoea:

Yang Hok:— Saorang jang mempoenjai.barang
wasiat tapi tida perdoeli kakaloetan negri, apatah
boleh dibilang tjinta pada sesama manoesia?

Khong Tjoe: — Orang besgitoe tida boleh dibilang
> J S o E=1
tjinta sesama manoesia.
Yang Hok:— Saorang jang hendak memberesken

negri tetapi dapet koetika baek dikasih liwat dengen
sia-sia, apakah itoe tandanja saorang tjerdik ?

Khong tjoe: — Itoe orang tida tjerdik.

Yang Hok:— Sang tempo tida menoenggoe pada
kita, hanja berdjalan teroes.

Khong Tjoe: — ja, baeklah, akoe nanti trima boeat
pangkoe djabatan negri.

Koetika Khong Tjoe memangkoe djabatan Minister
dari Pengadilan, dalem toedjoeh hari sadari pegang
djabatannja ia soedah djatohken hoekceman mati
pada Minister Siauw Tjeng Bauw sebab ia telah Ia-
koeken lima matjem kadjahatan jang membikin ia ha-
roes dihoekoem mati. Dengen ambil ini sikep keras
maka dalem tiga boelan ka’ada’an di negri Louw men-
djadi aman, barang berharga jang terletak di straat
tida ada jang brani dioempoet, perdagangan di pasar
tida oesah tawar-menawar, orang toea dapet perindah-
an hingga jang ramboetnja beroeban tida cesah me-
mikoel barang berat, satoe tanda segala apa teratoer
dengen beres.

Kamadjoeannja negri Louw di bawah pimpinait

Khong Tjoe membikin negri Tjee, jang djadi tetangga,
merasa sanget koeatir, maka boeat linjapken penga-
roehnja Khong Tjoe di mata radja Louw oleh radja
Tjee sengadja dikirim bebrapa prampoean tjantik toe-
kang menari jang membikin radja Louw, lantaran
tergila-gila pada itoe prampoean-prampoean, sampe
tiga hari tida trima audientie, lantaran mana Khong
Tjoe djadi merasa sanget menjesel, kerna kapan radja
memberi toeladan djelek, pembesar-pembesar poen
akent berlakoe alpa, hingga kaberesan dalem negritida
bisa berdjalan dengen betoel, maka achirnja Khong
Tjoe terpaksa meletakken djabatannja. Sadari itoe
waktoe Khong Tjoe laloe djalan mengider ka mana-
mana negri.

Koetika Khong Tjoe sampe di wates negri Wee
oleh pembesar jang mendjaga tapel wates telah di-
ketemoeken boeat didenger pikirannja. Sasoedahnja
abis dibikin itoe pertemoean, ia kaloear dan bilang
pada moerid-moeridnja  Khong Tjoe:— ,Djangan
kaoe-orang soesah hati hal goercemoe tida mendja-
bat pangkat. Antero karadja’an soedah lama ada
dalem kakaloetan, maka Thian soedah oetoes Khong
Tjoe djadi sabagi klenengan‘‘. Itoe klenengan ada
boeat kasih bangoen manoesia dari tidoernja jang
njenjak, soepaja bergerak aken tjari penerangan dan
pegang kabeneran.

Koetika Khong Tjoe masoek di negri Wee dan
liat ka‘ada‘an dalem itoe negri jang laloe dibandingin
sama negri Louw, ia menarik napas dan bilang: —
,Negri Wee dan Louw poenja atoeran negri ada se-
perti soedara, jaitoe sama boeroeknja,“

(Lantaran temponja soedah sampe, maka ini lezing N
dibrentiken sampe disini, dan komoedian Toean
Kadiroen Mangoenpoernomo laloe bikin sedikit
pembitjara‘an aken memoedji pada Khong Tjoe, dan
itoe pertemoean laloe ditoetoep).

Kabar dari Sam Kauw Hwe
Menado.

Lezing-lezing jang diadakan oleh Sam Kauw Hwe
Menado tinggal berdjalan teroes dengen tetep, dan
maskipoen djoemblahnja jang mengoendjoengi ada
koerangan dari doeloean, tapi jang dateng semoea
ada orang-orang lama jang soedah katentoean soe-
djoet dan setia pada peladjaran Sam Kauw, hingga
dengen begitoe boleh dibilang ini gerakan di Menado
soedali mempoenjai akar-akar jang koeat.

PENDIRIAN BIBLIOTHEEK. Bestuur Sam Kauw
Hwe Menado soedah ambil poetoesan aken mendiri-
ken satoe bibliotheek kabatinan, jang aken diboeka
{ minggoe doea kalih dan \e\‘l orang boleh
dateng membatja dengen pertjoemah, tapi kaloe maoe
bawa poelang itoe l'od\(wlmeu(,g haroes memba-
jar sedikit oewang sewa’an

PASAR MALEM. Boeat adaken satoe Fonds goena
itoe bibliotheek, maka pada tanggal 29 dan 30 Augus-
tus telah diadaken satoe Pasar Malem dari Sam Kauw
Hwe, boeat mana ada didapet banjak bantoean dari
Njonja-njonja, Toean-toean dan Nona-nona pendoe-
dock Menado, jang kasih tempo dan tenaganja aken
bikin itoe Pasar Malem berhatsil bagoes. Fihak
Gemeenteraad poen telah memberi pertoeloengan
dengen- beriken kabebasan dari pembajaran roepa-
roepa belasting.

Itoe Pasar Malem, jang dibikin dalem roemah dan
pekarangan dari Tjeng Lian Hwe di Toapekongstraat,
tzlah diboeka oleh Kaptein Tionghoa Lie Goan Oan
dengen sedikit pidato. Dalem itoe Pasar malem sa-
laennja restaurant dan {empat djoeal makanan seperti

b asa tertampak di mana-mana karamean, djoega
diadaken roepa-roepa pertoendjoekan dan permaenan
serta dirameken oleh Blaasmuziek dan Jazz-band, se- -
deng pembajaran entree tjoemah dipoengoet boeat
orang dewasa f 0,25 dan anak-anak f 0,10.

Hatsilnja itoe Pasar Malem ada loemajan djoega,

kerna pendapetan bersih boeat bibliotheek Sam Kauw

Hwe ada berdjoemblah f 470,10. Ini soedah bisa

kadjadian lantaran barang-barang jang d\idjoealdalem

itoe Pasar Malem, seperti makanan, minoeman, koewe-
koewe, boenga-boenga dan laen-laen, semoea ada
persenan dari publiek Tionghoa di Menado.

Dengen begitoe Sam Kauw Hwe Menado soedah
mempoenjai fonds jang loemajan aken adaken satoe
bibliotheek kabatinan jang rada lengkep.

Kita hatoerken banjak siamet!

KABAR DARI BATAVIA BUDDHIST ASSOCIA-
TION DAN SAM KAUW HWE BATAVIA.
Di bawah ini ada tjatetan dari lezing-lezing jang

dibikin paling belakang dalem Klenteng Kwan Im

Tong Batavia:

27 Augustus: Han Hok Khiam dan M. Kadiroen

Mangoenpoernomo: Bebrapa penoe-

toeran tentang Khong Tjoe.

3 September: Kwee Tek Hoaij: Mentjari Katen-
treman hidoep (Serie Ifl).

10 - M. Kadiroen Mangoenpoernomo
Seng dari Khong Tjoe dibanding
dengen Buddhisme.

17 * Kwee Tek Hoaij: Mentjari Katen:

treman Hidoep (Serie 1V).

BOEN-BIO
Soerabaja.

Memberi Bertahoe nanti tanggal 27 Pikgwee 2487,
{12 October 1936) pagi djam 8 dalem Boen-Bio me-
ngadaken sembajang goena peringetan hari lahirnja
TAY SING TJIE SING SIAN SOE KHONG TJOE.

Pada siapa jang aken toeroet sembajang sakbeloen-
nja djam terseboet diharep dateng berkoempoel.

Atas Namanja Pengoeroes BOEN-BIO

Tjiong Tjing Khoen, Secretaris.

Kabar Adminisiratie.

Dengen membilang banjrk tiima kasih kita soedah
¢rima kiriman oewang boeat membajar cbornement
Sam Kanw Gwat Po dari teean-toean jang teisebodt
di bawah ini: ’

So Tjwan Tiong, Tan Ging Bie & | {,50.

Go Le Twan f 1,25.

L. W. Tomassow f 6,80.

Mevr. T. H. Njoo, Ong Hong ing § { 0,75

Pembajaran di atas sampe 20 September 1836,

Pembajaran jang dirasgkep dengen Meestika
Dharma atawa Moesfika Romans ada dimaloemken
dalem itoe masing-masing maandblad sendiri. Pem-
bajaran jang ditagi dengen postkwitantie,agent atawa
rekening looper, tida dimaloemken.

SOEDAH SEDIA LAGL

Maandblad Sem Kaaw Gwat Po TAON KADOEA
{Dari No 3 sampe 24) soedah dibundel mendjadi
satoe djilid dengen didjait benang dan pake carton
tebel. Harga per djilid f 3,60 dikirim franco aange-
teekend.

Djoega masili bisa dapet dari TAON PERTAMA
{No 1 sampe 12) jang soedah didjilid rapih, harga
i 3,60/dﬁcirim franco aangeteekend.

DPziagen poenjaken Sam Kauw Gwat Po dari No 1
orang bisa taoe gerakan Sam Kauw dan lezing-lezing
kabatinan dari bermoelah sampe sekarang. Ini doea
bundel ada djadi scember pengataoean tentang Sam
Kauw jang berharga boeat disimpen dalam sasoeatoe
orang poenja lemari boekoe.

BOEKHANDEL ,MOESTIKA*®
Tjitjoeroeg, (Preanger),

§£~ satoe djilid tamat

- ,0rama
dari Krakatau”

: 1mlah ‘Y?ndanja ia- belon kenal safoe dari (jenta tjerita :

k}ang paling baek jang perna diterbitken dalem
bahasa Melajoe.
Drama dari Kragatou ada savoe romanss ]ang
bersifat historisch, jang nanti- membikin pembatjanja

- dapet tace hnkajaTn]a goenoeng Krakatau dari djeman

koego, pada 11000 taon laloe, dan djoega hlka}am
karadja'an Padjadjaran jang berkwasa besar di Djawa
Koelon.

Ini tjerita ada berdasar atas perlefoesan Leibat dari
Krakatau di tanggal 27 Augustus 1883, dan disam-
boeng dengen - bekerdjanja itoe goenceng -api di
bawah laocet jang diboelan Januari 1928 telah me-
ngantjem begitoe roepa hingga pendoedoek di sa-
poeter selat Soenda djadi sanget koeatir. ~

Dramadari Krakatau ada terdiri dari 16 fatsal, jaitoe:
- Hari jang menakoetken, — Telaat! — Saorang perta-
pa’an jang aneh, — Satoe Pendita dari orang Badoei,
— Panahnja Amor, — Wet Negri dan Wet Hati, — Ter-"
djebak, — Fitenahan, — Koetoekannja Pendita Noesa
Brama, — Perletoesan jang menggemperken, — Perte-

moean jang mengheranken, — Bertemoe kombali, — _
itoe gowa dari goenceng Tjiwalirang, -

Resianja
Terboeroe nafsoe, — Praboe Wastoe Kentjana, — Pe-
ngorbanan d ri Pendita Noesa Brama.
Ini boekoe terdiri dari 125 pagina, formaat besar,

T e e et f2,0{:.
Kirim oewang dimoeka vrij ongkos. -

BOEKHANDEL ,MOESTIKA”
Tjitjoeroeg (Preanger).

Typ. E:;;Jr'f'y Moestike, 7it) errwg Sg 3P

;'apa soedah mendenger, ?apvi *
; blon membatja s

S ST




	25_0001
	25_0002
	25_0003
	25_0004
	25_0005
	25_0006
	25_0007
	25_0008
	25_0009
	25_0010
	25_0011
	25_0012
	25_0013
	25_0014
	25_0015
	25_0016
	25_0017
	25_0018
	25_0019
	25_0020
	25_0021
	25_0022
	25_0023
	25_0024
	25_0025
	25_0026
	25_0027
	25_0028
	25_0029
	25_0030
	25_0031
	25_0032
	25_0033
	25_0034
	25_0035
	25_0036
	25_0037
	25_0038
	25_0039
	25_0040
	25_0041
	25_0042
	25_0043
	25_0044

